3

«Татарстан Республикасында кече һәм урта эшкуарлыкны үстерү турында» Татарстан Республикасы Законының 9 статьясына үзгәреш кертү хакында» Татарстан Республикасы законы проектына
ЧАГЫШТЫРМА ТАБЛИЦА

	Гамәлдәге редакция 
	Тәкъдим ителә торган үзгәрешләр
	Тәкъдим ителә торган үзгәрешләрне исәпкә алган редакция 

	9 статья. Кече һәм урта эшкуарлык субъектларына ярдәм итү принциплары һәм шартлары 

1. Татарстан Республикасында кече һәм урта эшкуарлык субъектларына ярдәм итүнең төп принциплары түбәндәгеләрдән гыйбарәт: 

1) кече һәм урта эшкуарлык субъектлары тарафыннан ярдәм сорап  мөрәҗәгать итүне  белдерү тәртибе; 

2) кече һәм урта эшкуарлык субъектларына ярдәм итү  инфраструктурасыннан барлык кече һәм  урта эшкуарлык субъектларының  файдалану мөмкинлеге; 

3) кече һәм урта эшкуарлыкны үстерүгә юнәлдерелгән чараларны үз эченә алган Татарстан Республикасы дәүләт программаларын (ярдәмче программаларын) һәм муниципаль программаларны (ярдәмче программаларны) гамәлгә ашыру максатларында кабул ителә торган Татарстан Республикасы норматив хокукый актларында, муниципаль хокукый актларда билгеләнгән шартларга туры килә торган кече һәм урта эшкуарлык субъектларының күрсәтелгән программаларда (ярдәмче программаларда) бертигез дәрәҗәдә катнашу мөмкинлеген булдыру; 

4) законнарда билгеләнгән таләпләрне үтәп, ярдәм итү;

5) ярдәм итү процедураларының ачык булуы.

2. Татарстан Республикасында кече һәм урта эшкуарлык субъектларына карата ярдәм күрсәтелмәскә мөмкин, әгәр алар:

1) валюта әйләнешен җайга салу һәм валюта әйләнешен тикшереп тору турындагы Россия Федерациясе законнары нигезендә, Россия Федерациясенең халыкара килешүләрендә каралган очраклардан тыш,  Россия Федерациясе резидентлары булмасалар;

2) кредит оешмалары; иминият оешмалары (кулланучылар кооперативларыннан тыш); инвестиция фондлары; дәүләткә карамаган пенсия фондлары; кыйммәтле кәгазьләр базарында профессиональ катнашучылар; ломбардлар; уен бизнесы өлкәсендә эшкуарлык эшчәнлеген гамәлгә ашыручы оешмалар; продукция бүлешү турындагы килешүләрдә катнашучылар булсалар.

3. Әлеге Законның 14 статьясында каралган рәвешләрдә финанс ярдәме, Россия Федерациясе Хөкүмәте тарафыннан башкасы каралмаган булса, акцизлы товарлар җитештерүне һәм (яисә) реализацияләүне, шулай ук,  гомумтаралган файдалы казылмалардан һәм минераль эчәргә яраклы сулардан тыш, файдалы казылмалар чыгаруны һәм (яисә) реализацияләүне гамәлгә ашыручы кече һәм урта эшкуарлык субъектларына күрсәтелә алмый.
…

«Татарстан Республикасында кече һәм урта эшкуарлыкны үстерү турында» 2010 елның 21 гыйнварындагы 7-ТРЗ номерлы Татарстан Республикасы Законының 9 статьясындагы 3 өлешенә (Татарстан Дәүләт Советы Җыелма басмасы, 2010, № 1 – 2; 2011, № 10 
(I өлеш), № 12 (I өлеш); 2014, № 1 – 2, № 5; 2015, № 10 (I өлеш); 2016, № 3; Татарстан Республикасы законнар җыелмасы, 2016, № 40 (I өлеш); 2018, № 78 (I өлеш); 2019, № 19 (I өлеш); 2020, № 1 (I өлеш), № 87 (I өлеш); 2021, № 1 (I өлеш); 2022, № 83 (I өлеш); 2023, № 27 (I өлеш), № 35 (I өлеш), № 56 (I өлеш), № 81 (I өлеш); 2025, № 56 (I өлеш), № 75 (I өлеш); 2026, № 1 (I өлеш), аны түбәндәге релакциядә бәян итеп, үзгәреш кертергә:
«3. Әлеге Законның 14 статьясының 1 өлешендә каралган финанс ярдәме, Россия Федерациясе Хөкүмәте тарафыннан башкасы каралмаган булса, тонусны күтәрә торган эчемлекләрдән гайре шикәрле эчемлекләрдән тыш, акцизлы товарлар җитештерүне һәм (яисә) реализацияләүне, шулай ук, гомумтаралган файдалы казылмалардан һәм минераль эчәргә яраклы сулардан тыш, файдалы казылмалар чыгаруны һәм (яисә) реализацияләүне гамәлгә ашыручы кече һәм урта эшкуарлык субъектларына күрсәтелә алмый.».

